
ԾՐԱԳԻՐ
««Այդ արարչագործ Քոչարը» խորագրով ժամանակավոր ցուցահանդեսի բացում և գրքի շնորհանդես»

	1
	Կազմակերպության անվանում
	«Երվանդ Քոչարի թանգարան» ՊՈԱԿ

	2
	Կազմակերպության գտնվելու վայր
	ք. Երևան, Մ. Մաշտոցի պող 39/12

	3
	Ծրագրի անվանում
	«Այդ արարչագործ Քոչարը» խորագրով ժամանակավոր ցուցահանդեսի բացում և գրքի շնորհանդես»

	3.1
	Բովանդակություն 
	Ծրագիրը միտված է թանգարանի վերջին տարիներին գիտահետազոտական և  գիտաորոնողական ծավալուն աշխատանքի արդյունքում ձեռք բերված նյութերի հիման վրա՝ նորովի և ընդգրկուն մեկնաբանությամբ, հանրահռչակման ավանդական և արդի տեխնոլոգիաների կիրառմամբ ներկայացնելու Այդ արարչագործ Քոչարը խորագրով ցուցահանդեսը և կազմակերպելու նույնանուն գրքի շնորհանդեսը:
Ծրագրի միջոցով կներկայացվի մեծ գեղագետի ավանդը հայ և համաշխարհային կերպարվեստի պատմության մեջ,  մասնավորապես՝  1920-1930 թվականների Ավանգարդի կերտման գործում:    
Նախագիծը  ներառում է. 
· Այդ արարչագործ Քոչարը գրքի շնորհանդես, կներկայացվի  ՀՀ-ում ֆրանսիական դեսպանատան աջակցությամբ հրատարակված  Այդ արարչագործ Քոչարը գիրք՝ հայերեն  և    ֆրանսերեն լեզուներով
· Ցուցահանդես Այդ արարչագործ Քոչարը խորագրով
Կցուցադրվեն.
·  Երվանդ Քոչարի տարածական նկարները
· Քոչարի և Դիմանսիոնիզմի մանիֆեստը ստորագրած 26 նկարիչների հետ ունեցած առնչությունները հավաստող բացառիկ փաստաթղթեր 
· Քոչարի Տարածական նկարչությունը տեսաֆիլմի ստեղծում /հայերեն և   ֆրանսերեն լեզուներով /
·  արվեստում Քոչարի նորարարության՝ տարածական նկարչության բացառիկության, յուրահատկության վերաբերյալ արվեստի նշանավոր ֆրանսիացի քննադատ Վալդեմար Ժորժի մեկնաբանող խոսքերով:
  	Ծրագրի շրջանակում Հայաստան կհրավիրվեն նշանավոր արվեստի տեսաբան Իվ Շեվրեֆիլ Դեսբիոլը / Docteur en Histoire de l'Art, le responsable des archives artistiques à l'Institut Mémoires de l’Édition Contemporaine (IMEC)/ և Վալդեմար Ժորժի թոռը՝ լուսանկարիչ  և ցուցահանդեսային համադրող Ալան Յարոզինսկին: 
Միջոցառումները կնկարահանվեն, կստեղծվի այն լուսաբանող տեսաֆիլմ՝ նաև միջազգային հարթակներում տարածելու նպատակով:

	3.2
	Նպատակ 
	· Մեր հայրենակիցներին, Հայաստան ժամանած հյուրերին ու զբոսաշրջիկներին ներկայացնել եվրոպական ավանգարդ արվեստի վերաբերյալ նորահայտ արժեքավոր մանրամասներ՝ ակնառու ցուցադրելով նաև Երվանդ Քոչարի ակտիվ մասնակցությունն այդ արվեստի կերտման գործում:
· Հանրային գիտակցության սեփականությունը դարձնել որոնումներով, պարականոն ու ինքնատիպ լուծումներով, նորարարություններով հարուստ այս շրջանի հայտնի ստեղծագործությունները:  

· Միջազգային մշակութային համագործակցային միջոցառումների իրականացմամբ ընդլայնել թանգարանի գործունեության շրջանակը, թանգարանը համապատասխանեցնել  միջազգային գործառույթների  չափանիշներին:

· Հայերեն և ֆրանսերեն լեզուներով կհանրայնացվեն արվեստագետի՝ 20-րդ դարի արվեստին նվիրված գաղափարային հիմնական սկզբունքներն ու պատգամները, արվեստի զարգացմանն ուղղված հայեցակարգերը, որոնք ժամանակի եւ տարածության նորագույն հասկացություններով միտված են ընդլայնելու ժամանակակից արվեստի չափողակնությունը, վերհանելու դիտողի գեղարվեստական ​​երևակայությունը: 

· Ձևավորել և հիմնավորել երիտասարդ սերնդի մոտ Երվանդ Քոչարի, որպես հայաստանյան մշակութային բրենդի ներկայացուցիչ լինելու գաղափարը.

· Արվեստաբանական լայն շրջանառության մեջ կդրվեն Դիմանսիոնիստական շարժման, տարածական նկարչության վերաբերյալ Երվանդ Քոչարի թանգարանում և արվեստագետի անձնական արխիվում պահվող եզակի, արժեքավոր վավերագրեր, հոդվածներ, փաստաթղթեր::

	3.3
	Անցկացման ժամկետ
	15.09.2022թ – 15.12.2022թ


	3.4
	Անցկացման վայր
	«Երվանդ Քոչարի թանգարան» 

	3.5
	Ակնկալվող արդյունքներ
	· Ծրագրի իրագործումը հնարավորություն կտա և՛ մեր հայրենակիցներին, և՛ Հայաստան ժամանած հյուրերին ու զբոսաշրջիկներին ներկայացնել եվրոպական ավանգարդ արվեստի վերաբերյալ նորահայտ, արժեքավոր մանրամասներ՝ ակնառու ցուցադրելով նաև Երվանդ Քոչարի ակտիվ մասնակցությունն այդ արվեստի կերտման գործում:  
· Նախագծի իրականացումը կնպաստի հայկական մշակույթի ճանաչելիության ընդարձակմանը նաև ՀՀ սահմաններից  դուրս:
· Կլրացվի քոչարյան տարածական նկարչության մասին տեղեկատվության և իրազեկության բացակայությունը:

· Նշանավոր ֆրանսիացիների այցը կարող է շրջադարձային դառնալ Քոչարի արվեստը միջազգային հարթակներում ներկայացնելու կոնտեքստում: 

· Կնպաստի արվեստագետի և թանգարանի բրենդի տարածմանը

· Արվեստի տարբեր ոլորտների սինթեզը կներմուծվի թանգարանային գործունեության ոլորտ՝ թանգարանը և թանգարանային գործունեությունը դարձնեով առավել գրավիչ, մրցունակ և հետաքրքիր:


	3.6
	Ոչ ֆինանսական ցուցանիշներ
	· Ծրագրի իրագործմամբ հայ-ֆրանսիական մշակութային կապերի համատեքստում վեր կհանվեն և նորովի կբացահայտվեն Հայաստանում փարիզյան դպրոցի միակ ներկայացուցչի՝ նկարիչ-արձանագործ Երվանդ Քոչարի ստեղծագործական ժառանգության փարիզյան շրջանի հետաքրքրագույն ու հեղաշրջական էջերից մեկը:
· Ծրագիրը կխթանի մեր հայրենակիցների, Հայաստան ժամանած հյուրերի ու զբոսաշրջիկների թանգարանային այցելությունները:
· Ծրագիրը կնպաստի Քոչարի ստեղծագործական ժառանգության միջազգային հանրահռչակմանը:

· Ծրագիրի  իրականացումը Ֆրանսիայից ժամանած պատվավոր հյուրերի մասնակցությամբ կնպաստի հայ-ֆրանսիական ժողովուրդների բարեկամական կապերի ամրապնդմանը, վերահաստատելով Քոչարի արվեստը` որպես կարևոր օղակ հայ-ֆրանսիական մշակութային փոխհարաբերությունների համատեքստում: 
· Ենթադրվում է  200 – 300 այցելություն ծրագրի իրագործման արդյունքում, այդ թվում՝
· Արվեստաբաններ, ժամանակակից արվեստի տեսաբաններ, ցուցահանդեսային համադրողներ 
· ՀՀ-ում գործող ֆրանսիական կզմակերպություններում ընդգրկված հայ և օտարերկրացի աշխատակիցներ
· Երևանի հանրակրթական դպրոցների 5-10-րդ դասարանների աշակերտներ, ուսանողներ   
· Զբոսաշրջիկներ՝ տուրիստական կազմակերպությունների հետ համագործակցության արդյունքում
· 20-րդ դարի արվեստով հետաքրքրված նկարիչներ, երաժիշտներ, արվեստասերներ

